
ULOGA SKQLE U PREVENCIJI
MALOLJETNICKE DELINKVENCIJE

Sazetak

Maloljetnicka delinkvencija je rastu¢i problem u svim
drustvima. Ovaj su problem Ujedinjene nacije prepoznale kao
urgentni i u cilju njegove prevencije 1990. godine donijele su
Smijernice za prevenciju maloljetnicke delinkvencije, poznatije kao
Rijadske smijernice. Smijernice sadrze mjere primarne, sekundarne
i tercijarne prevencije i oznacavaju subjekte i aktivnosti znacajne
za provodenje uspjesne prevencije. U prevenciju ove socijalno-
patoloske pojave moraju se ukljuciti svi segmenti drustva. Posebno
je znacajna uloga skole jer djeca i mladi dosta vremena provode u
Skoli. Znacaj Skole posebno je aktuelan u postratnom periodu jer
jedan broj roditelja, iz niza razloga nije u stanju da posveti
dovoljno paznje odgoju djece. Saradnja skole sa razlicitim
sluzbama i strucnjacima posebno je znacajna u sekundarnoj i
tercijarnoj prevenciji maloljetnicke delinkvencije.

Kljuéne rije¢i: maloljetnicka delinkvencija, prevencija, Skola,
preventivni programi

Uvod

Pojam maloljetnicka delinkvencija se razli¢ito odreduje u
kriminoloskoj, pravnoj, socioloskoj i drugoj literaturi, $to je
visSestruko uslovljeno. To je prvenstveno zbog sloZenosti samog
fenomena i njegovog razliitog pravnog reguliranja u pojedinim
zemljama. Pored toga, fenomenom maloljetnicke delinkvencije
bavi se Citav niz razli¢itih nauc¢nih disciplina i oblasti, tako da
svaka od njih na ovu socijalno-patolosku pojavu gleda iz svog ugla
i tako je odreduje. U literaturi se susrece niz razli¢itih termina
kojima se nastoji izbjeci stigmatizacija, a u isto vrijeme ukazati da

se radi o prestupniStvu, odnosno poremecajima u ponasanju djece i
mladih.

Maloljetnicka delinkvencija se ispoljava u pojedinacnim
ponasSanjima koja su inkriminirana pozitivnim zakonskim
propisima. Zapravo, to su konkretno ucinjena krivicna djela, a njeni
osnovni elementi su djela i pocinitelji tih djela. U slucaju
maloljetnicke delinkvencije djela su u suprotnosti sa zakonskim
propisima, a pocinitelji su osobe starosti od navrSenih 14 do 18
godina zivota. U suStini, razlika izmedu maloljetnicke
delinkvencije i delinkvencije odraslih je samo u godinama Zivota
osoba koje su ucinile neko djelo, koje se u skladu sa zakonskom
regulativom tretira kao krivicno djelo. Upravo zbog ovoga
maloljetni¢ka delinkvencija se vrlo Cesto tretira u okviru opceg
kriminaliteta. Medutim, bez obzira da li se radi o delinkvenciji
odraslih ili maloljetnika, rije¢ je o ponasanju koje je protivzakonito,
dakle, ponasanje se javlja kao individualna ili licna pojava. Pod
ponasanjem se podrazumijeva fizicko ili psihicko drzanje
pojedinca, koje moze biti aktivno i pasivno. Zato je bitno da se
fizicko, odnosno tjelesno ponaSanje spolja opaza, a ako se radi o
psihickom ponaSanju, da se moZe spoljnim znacima spoznati.
JaSovi¢ istice da ovo razlikovanje ponasanja ne treba uzeti kao
apsolutno strogo, jer u stvarnosti pomenuti su oblici medusobno
tako povezani da je tesko naci neki ,,Cist® oblik. Zapravo, nema
psihickog ponaSanja koje ne izaziva odredene makar minimalne
tjelesne promjene i, obrnuto, nema tjelesnog ponasanja jedne osobe
u kome ne ulestvuje i njegova psihicka strana. Cak i naviknuti,
odnosno automatizovani pokreti pojedinca imaju osnovu u
psihic¢koj oblasti. (Jasovi¢, 1991:27)

Prema tome, 1 delinkventno ponasanje koje se manifestira
preko tjelesne aktivnosti, ima i svoju psihi¢ku stranu koja je izraz
motiva i preokupacija osobe. Ovo ponasanje najcesce je izazvano,
odnosno regulirano svijescu, tako da za osobu koja se tako ponasa
ima odredeni smisao i1 znacenje. Medutim, i na delinkventno
ponasanje kao i na svako drugo ponaSanje jedne osobe uti¢u dvije
vrste Cinilaca, 1 to: li¢ni 1 spoljni. Ove dvije osnovne grupe dijele se
na Citav niz razli¢itih faktora, ali je najznacajnija podjela li¢nih
faktora na urodene i steCene, a spoljnih faktora na prirodne i1
drustvene. Upravo u pokusaju da se pokaze djelovanje ovih faktora
na ponasanje jedne osobe razvili su se razliciti teorijski koncepti. U
savremenoj literaturi se ne negira uticaj razli¢itih faktora, jer oni
djeluju u jednom dinamickom spletu i vrse uticaj na konkretno

ponasanje, ali se prednost daje drustvenim uticajima, jer je njihovo
djelovanje najsnaznije. Upravo zbog toga Sto druStveni uticaji
najsnaznije djeluju, delinkventno ponasSanje je prvenstveno
druStveno uslovljeno. To ne znaci da se pri objaSnjenju uzroka
delinkventnog ponaSanja ne treba gledati struktura licnosti i druge
osobine delinkventa. Zapravo, ovo poznavanje je od klju¢nog
znacaja, jer efekat odredenih drustvenih uticaja u velikoj mjeri
zavisi od biopsihicke strukture odredene osobe.

Delinkventno ponaSanje i1 kao fenomen ima karakter
drustvene pojave, prvenstveno zbog toga Sto je delinkventno
ponasanje odnos jedne ili viSe osoba prema drugim osobama. Ovaj
odnos moze biti neposredan i posredan preko drustvenih dobara i
vrijednosti. Takoder, ovo ponaSanje ima negativne posljedice na
drustvo i drustvena dobra i zbog toga ga je drustvo oznacilo kao
nepozeljno, prestupnicko, odnosno delinkventno.

Medunarodni standardi u prevenciji maloljetnicke
delinkvencije

Maloljetnicka delinkvencija je problem koji je izrazen u svim
drustvima bez obzira da li su ona bogata ili siromasna. Posebna
opasnost je Ccinjenica da jedan broj maloljetnih delinkvenata
nastave da Cine krivicna djela i kada postanu punoljetne osobe.
Upravo u zelji da se ovaj problem suzbije na najbolji moguéi nacin
Ujedinjene nacije su 14.12.1990. godine na 68. plenarnom
zasjedanju Rezolucijom broj 45/112 Generalne skupstine usvojile
Smernice za prevenciju maloljetnicke delinkvencije. Ove smjernice
poznate su i kao Rijadske smernice, a po mjestu odrzavanja
Medunarodnog sastanka eksperata za maloljetnicku delinkvenciju
koji je odrzan u Rijadu 1988. godine. Smijernice sadrze mjere
primarne, sekundarne i tercijarne prevencije.

Smijernice za prevenciju maloljetnicke delinkvencije
zagovaraju sljedece:

— Prevencija maloljetnicke delinkvencije je od klju¢nog

znacaja za prevenciju kriminala u drustvu;

— Uspjesna prevencija maloljetnicke delinkvencije zahtjeva
angazman cijelog drustva, a u cilju harmoni¢nog razvoja
adolescenata uz uvazavanje 1 napretka li¢nosti
maloljetnika od ranog djetinjstva;

— Mlade ne treba posmatrati samo kao objekat
socijalizacije 1 kontrole, i oni trebaju imati aktivnu ulogu
1 ravnopravan polozaj u drustvu;

— U sredistu svakog preventivnog programa treba da bude

dobrobit mladih i to od njihovog ranog djetinjstva;

— Uvazavati potrebe i znacaj napredne preventivne politike

za prevenciju delinkvencije, te sistematskog proucavanja
i detaljne razrade preventivnih mjera, izbjegavaju¢i da
dijete bude kriminalizirano i1 kaznjavano zbog ponasanja
koje ne izaziva ozbiljne posljedice po njegov razvoj ili
negativne posljedice po druge.

Takva politika i preventivne mjere treba da budu usmjerene
na:

a) Stvaranje mogucnosti, posebno za obrazovanje, koje
odgovaraju razli¢itim potrebama mladih i u isto vrijeme
sluze kao mehanizam podrske u razvoju njihove
licnosti, posebno onih koji su ugrozeni ili izloZeni
drustvenim rizicima i trebaju posebnu brigu 1 zastitu;

b) Pristup prevenciji treba da bude zasnovan na zakonima,
procesima, institucijama i sredstvima koji su usmjereni
na smanjivanje motivacije, potreba i mogucnosti za
vrsenje prestupa;

¢) Drustvena reakcija koja je u opéem interesu mlade
osobe 1 zasnovana na pravednosSc¢u i pravicnoscu;

d) Osiguravanje opc¢e dobrobiti, razvoja, prava i interesa
svih mladih;

e) Uvazavanje cCinjenice da je delinkventno ponasanje
mladih u nekim slu¢ajevima dio procesa sazrijevanja i
da moze spontano nestati;

f) Obiljezavanje mlade osobe kao ,devijantne®,
.delinkventne® ili ,,preddelinkventne™ cesto doprinosi
stvaranju utvrdenog obrasca nepozeljnog ponasanja kod
mladih.

Pored toga ove smijernice ukazuju i na potrebu razvoja
sluzbi i1 programa za prevenciju maloljetnicke delinkvencije,
posebno u sredinama u kojima nema ovih sluzbi.

Takoder, Smijernice za  prevenciju  maloljetnicke
delinkvencije pored ovih principa daju i smijernice o opcoj
prevenciji, socijalizaciji, porodici, obrazovanju, zajednici,
medijima, socijalnoj politici, zakonodavstvu i pravosudnom

sistemu za maloljetnike. Smijernice daju upute o istrazivanjima,
razvojnoj politici 1 saradnji.

Tako po Smijernicama preventivni planovi treba da budu
sveobuhvatni, ustanovljeni na svim nivoima i da sadrze detaljne
analize problema, liste programa razlicitih sluzbi 1 resursa koji su
na raspolaganju. Ovi planovi moraju sadrzavati jasno definirane
odgovornosti ucesnika preventivnih aktivnosti, i mehanizme za
koordinaciju izmedu vladinih i nevladinih organizacija. Planovi
takoder moraju sadrzavati politiku, programe 1 strategiju koji su
zasnovani na prognostickim studijama, i metode za efikasno
smanjivanje mogucénosti za izvrSenje delinkventnih radnji. U
planovima se mora predvidjeti angazman zajednice kroz
odgovarajuce sluzbe i programe, te interdisciplinarna saradnja u
konkretnim aktivnostima na prevenciji maloljetnicke delinkvencije
izmedu nacionalnih, regionalnih i lokalnih vlada, sa uklju¢ivanjem
privatnog sektora, predstavnika gradana i zajednice u kojoj se
odvijaju aktivnosti, te drugih ustanova i sluzbi za zastitu djece i
implementaciju zakona.

Planovi moraju predvidjeti uceS¢e mladih u politici
prevencije delinkvencije 1 specijalizirano osoblje na svim nivoima.

Preventivna politika mora biti takva da omoguéava uspjesnu
socijalizaciju 1 integraciju djece 1 mladih 1 oni treba da budu
prihvaceni kao puni i ravnopravni partneri.

S obzirom na cinjenicu da je porodica najodgovornija za
primarnu socijalizaciju djece, vlada i drustvo trebaju uloZiti napore
kako bi se sacuvao integritet porodice, ukljuc¢ujuci i Siru porodicu.
Odgovarajué¢e sluzbe trebaju pomoci porodicama koje imaju
razlic¢ite poteskoce. U slucaju da svi ulozeni napori u sredivanju
nestabilnih 1 nesredenih porodicnih odnosa nisu dali ocekivane
rezultate, a Sira porodica nije u stanju ispuniti svoju ulogu treba
razmotriti mogucnost alternativhog zbrinjavanja djece. Posebnu
paznju treba posvetiti djeci iz migrantskih 1 izbjeglickih porodica, i
djeci iz porodica pogodenih problemima izazvanim brzim i
neravnomjernim ekonomskim razvojem, druStvenim i kulturnim
promjenama.

Nacionalne vlade imaju obavezu da osnovno obrazovanje
ucine dostupnim svima. Rijadske smijernice daju upute da
obrazovni sistemi pored akademskih aktivnosti i aktivnosti vezanih
za profesionalno osposobljavanje posebnu paznju treba da posvete,
izmedu ostalog, podu¢avanju o osnovnim vrijednostima, ljudskim
pravima i slobodama, kulturnom identitetu, unapredenju i razvoju

licnosti, talenta, mentalnih i psihickih sposobnosti. Smijernice,
takoder, zagovaraju izbjegavanje oS$trih disciplinskih mjera,
posebno fizickog kaznjavanja, zatim aktivno ukljucivanje mladih u
obrazovni proces tako da budu efikasni ucesnici tog procesa, te
preduzimanje aktivnosti koje podsti¢u osjec¢aj pripadanja skoli i
zajednici. Skole posebnu paznju trebaju posvetiti u¢enicima koji se
nalaze u stanju povecanog drusStvenog rizika i da teze zajedniCkom
radu sa roditeljima, organizacijama lokalne zajednice 1
institucijama koje se bave problemima i1 potrebama mladih.
Obrazovni sistemi posebnu paznju moraju posvetiti sprecavanju
upotrebe alkohola, droga i drugih opojnih sredstava od strane
mladih, a nastavnici i drugo Skolsko osoblje trebaju biti obuceni za
prevenciju i rjeSavanje tih problema. U okviru Skolskih sistema
treba razvijati 1 provoditi vanskolske aktivnosti, a posebna pomo¢
treba biti pruzena djeci i mladima koji imaju teSkoca sa
prisustvovanjem nastavi i koji napustaju $kolu. Skolska pravila i
ukupna politika Skole treba biti pravi¢na i pravedna i ucenici treba
da budu zastupljeni u odgovaraju¢im skolskim tijelima.

Smijernice preporucuju da vladine institucije trebaju dati
prioritet planovima 1 programima za mlade 1 obezbijediti
finansijsku podrsku i druga sredstva za efikasno pruzanje razlicitih
usluga. Smjestaj djece 1 mladih u institucije treba da bude
posljednja mjera koja se koristi u najkracem trajanju, vodeéi ra¢una
0 najboljem interesu djeteta i kriterijima koji opravdavaju takvu
intervenciju. Drzavne institucije trebaju omoguéiti mladima
nastavak Skolovanja ukoliko roditelji ili staratelji nisu u moguénosti
da izdrzavaju mladu osobu. Programi za prevenciju delinkvencije
trebaju se planirati i razvijati uvazavaju¢i naucna istrazivanja i
povremeno ih nadzirati, evaluirati i prilagodavati.

U pogledu zakonodavstva i pravosudnog sistema, u
Smijernicama se daju upute da vlade treba da donesu i sprovedu
posebne zakone i postupke u cilju unapredivanja zastite prava i
dobrobiti djece, a posebno one kojima se spreCava viktimizacija,
zlostavljanje, eksploatacija i koristenje djece i mladih za kriminalne
aktivnosti.

U Smijernicama posebna paznja je posvecena istrazivanjima,
razvojnoj politici 1 saradnji. U cilju unapredenja interakcije i
koordinacije izmedu ekonomskih, socijalnih, obrazovnih i
zdravstvenih institucija 1 sluzbi, te pravosudnog sistema, potrebno
je razviti odgovarajuée mehanizme na multidisciplinarnoj i
interdisciplinarnoj osnovi. Takoder, potrebno je intenzivirati, na

nacionalnom, regionalnom i medunarodnom nivou razmjenu
informacija, iskustava i stru¢nih znanja osvarenih kroz projekte,
programe 1 praksu o kriminalitetu mladih, prevenciji i
maloljetnicCkom pravosudu. Sve vlade, Ujedinjene nacije kao i
druge zainteresirane organizacije treba da podrze tehni¢ku i nau¢nu
saradnju na prakti¢nim pitanjima, te na pitanjima koja se odnose na
politiku koja je vezana za prevenciju kriminaliteta mladih.

Konvencija o pravima djeteta ne pominje direktno prevenciju
maloljetnicke  delinkvencije, ali po brojnim misljenjima
sprovodenje Konvencije o pravima djeteta u cjelini predstavlja
najbolji, najtemeljniji i sveobuhvatan nacin prevencije. Medu
odredbama koje sadrzi Konvencija o pravima djeteta, a koje su u
vezi sa Rijadskim smijernicama, sljedece su odredbe: pravo na
odgovaraju¢i zivotni standard, obaveza drzave da intervenira u
slucaju kada roditelji ne vode brigu o svom djetetu i
preusmjeravanje maloljetnika od zvani¢nog pravosuda kad god je
to moguce.

Znacaj Skole u prevenciji maloljetnicke delinkvencije

Skola kao odgojno-obrazovna institucija ima posebno
znacajnu ulogu u prevenciji maloljetnicke delinkvencije, jer sam
odgojno-obrazovni rad u velikoj mjeri predstavlja preventivni rad.
Naime, Skola ima veliku ulogu ne samo u pogledu obrazovanja i
kulturnog uzdizdanja ve¢ 1 u pogledu emocionalnog i
intelektualnog razvoja i formiranja cjelokupne strukture li¢nosti.
Zato se skola poslije porodice smatra najvaznijom drustvenom
grupom, jer djeca i mladi provode dosta vremena u skoli. Upravo
stoga Sto Skola ostvaruje kontakt sa najve¢im dijelom mladih, od
rane mladosti do zrelog doba, ona ima izvanredne prednosti i
neogranicene moguénosti da svojim osmisljenim radom djeluje
preventivno na delinkventno ponaSanje djece i mladih. Da bi skola
uspjesno odgovorila zadacima koji se od nje ocekuju, a posebno u
vezi sa prevencijom maloljetnicke delinkvencije, mora biti
zadovoljeno bar nekoliko sljedecih uvjeta: dobro educirani kadrovi,
nastavni planovi i programi prilagodeni uzrastu uenika, veliina
razreda koji omogucava veci individualni rad i interaktivno ucenje,
dovoljno prostrane ucionice i s odgovarajuom opremom za
kvalitetnije izvodenje nastave, postojanje i1 drugih sadrzaja za
vannastavne 1 vanskolske aktivnosti, saradnja s roditeljima,
povezanost Skole s razli¢itim ustanovama u lokalnoj zajednici itd.

U preventivnom radu u $koli nastavnici imaju posebno znacajnu
ulogu, jer oni rade direktno s djecom i mogu da uoce neke
nedostatke ili poremecaje kod ucenika, kako bi se blagovremeno
preduzele odgovarajuée mjere. Skola treba ostvariti dobru saradnju
s roditeljima i priziti im odgovaraju¢u pomo¢, kako bi se S$to
uspjesnije odgovorilo zadacima koji se pred roditelje i Skolu
postavljaju u pogledu odgojno-obrazovnog rada i prevencije
maloljetni¢ke delinkvencije.

Medutim, ovim zahtjevima teSko je udovoljiti, posebno u
zemljama u razvoju, tranziciji i postratnim zemljama, medu kojima
je 1 Bosna i Hercegovina. IstraZivanje koje je uradila nevladina
organizacija Save the Children UK (Bjezim sa ¢asova, 2003"), a u
kojem su ucestvovali ucenici, roditelji i nastavnici, pokazalo je da
su svi ucesnici istrazivanja kao najveée probleme vezane za
nastavu naveli sljedece:

— bjezanje s nastave i veliki broj neopravdanih izostanaka;

— nedovoljna saradnja roditelja i Skole;

— nemotiviranost za ucenje, nezadovoljstvo izabranom
Skolom;

— teskoce s ucenjem, Sto za posljedicu ima los uspjeh;

— nedisciplina, nepoStovanje Skolskog reda i pravila
ponasanja u Skoli od strane ucenika, §to ih dovodi u
nepovoljne situacije u $koli i konflikte s nastavnicima;

— lo§ odnos ucenika s nastavnicima (¢emu doprinose i
ucenici 1 nastavnici, a ogledaju se u nepedagoSkim
postupcima nastavnika, nedostatku povjerenja ucenika u
nastavnike, uzajamnom neposStovanju, nejednakom
odnosu prema ucéenicima, jer su nastavnici skloniji da
boljim ucenicima ,,progledaju kroz prste”, prije nego
ucenicima sa slabijim uspjehom; prisutno je favoriziranje
ucenika ¢iji su roditelji bogatiji ili na neki drugi nacin
uticajniji; organizacioni problemi u skoli, kao Sto su
preobiman nastavni plan i program, veliki broj Casova,
nestruCan kadar, loSa organizacija smjena, previse
zahtjeva od strane Skole, nedostatak sekcija i1 sportskih
aktivnosti.

Kao razloge zbog kojih bjeze s nastave ucenici su naveli

sljedece:

! Istrazivanje o faktorima rizika i faktorima zastite odstupanja djece u sukobu sa
zakonom obavljeno u sklopu aktivnosti prevencije maloljetnicke delinkvencije.

— nenaucena lekcija, izbjegavanje testova i kontrolnih

radova;

— dosadna nastava;

— lo$ odnos s nastavnikom;

— nagovaranje od drugih ucenika;

— isticanje medu vr$njacima;

— neki dogadaj van skole (utakmica, koncert i sl.).

Ucenici misle da ne postoji direktna veza izmedu bjezanja iz
Skole i delinkventnog ponasanja. Oni, takoder, misle da ucenici koji
su iskljuceni iz Skole zbog velikog broja neopravdanih izostanaka
neée samo zbog toga postati delinkventi.

Za razliku od djece, roditelji i nastavnici smatraju da je
bjezanje iz Skole vrlo opasno, jer najcesce ne znaju gdje i s kim
dijete provodi vrijeme, Sta radi itd. Kod roditelja je prisutan strah
da njihova djeca, dok nisu na nastavi, ne dodu u kontakt s drogom i
ne postanu zrtve ulicnog nasilja, koje, po njihovom misljenju,
uglavnom potice od djece koja ne pohadaju skolu.

Nastavnici su iznijeli da je praksa da se u nekim Skolama
tolerira znatno veéi broj neopravdanih izostanaka od dozvoljenog.
Zapravo, problem neopravdanih izostanaka svaka Skola pokuSava
rijeSiti na svoj nacin, jer nema ustrojenog sistema praéenja
neopravdanog izostajanja i pomoc¢i ucenicima s velikim brojem
izostanaka. Nastavnici posebno naglasavaju probleme u porodici,
jer je, po njihovom misljenju, prije rata porodica bila stabilnija, u
njoj se rjeSavalo puno stvari, a sada su djeca prepustena samo skoli.
Oni smatraju da su roditelji u znatnoj mjeri zanemarili svoju djecu,
prvenstveno zato §to puno rade i malo vremena provode s njima.
Pored toga, oni su istakli da postoji slaba saradnja s roditeljima,
tako da pokusaji nastavnika da privole neke roditelje na saradnju
ostaju bezuspjesni.

U pogledu odnosa ucenik — nastavnik, ucenici su naveli niz
problema s kojima se suocavaju u Skoli, a koji bi se morali
prevazi¢i. Medu tim problemima posebno su izraZeni sljedeci:

— nedostatak razumijevanja od strane nastavnika;

— neprimjereno ponasanje nastavnika prema ucenicima

(neki nastavnici vicu na ucenike); uzajamno nepostivanje
ucenika 1 nastavnika (ovaj problem isticu srednjoskolci);

— podreden polozaj wucenika (uvijek se  vjeruje

nastavnicima, a njima nikada, tako da su unaprijed
proglaseni krivcima);

— nemoguénost iznoSenja misljenja ucenika;

— kazZnjavanje ucenika.

Generalno govoreéi, ovo istrazivanje je pokazalo da ucenici
misle da nemaju dovoljnu podrsku u skoli od nastavnika, i da oni
ne razumiju njihove probleme, posebno one u tinejdzerskim
godinama. Oni su istakli kako imaju dosta slobodnog vremena kada
su uglavnom prepusteni sami sebi, jer nemaju dovoljno novca za
neke sportske ili druge klubove, a Skole nemaju ove sadrzaje.

Roditelji svoju djecu vide prerano sazrelom i misle da
nemaju osnovne uslove za sretno odrastanje i djetinjstvo. Glavni
razlog za to jeste Sto djeca trpe posljedice nedavnog rata i sve
nedace koje je on donio, kao §to su: promjena sredine, nerijeSeno
stambeno pitanje, siromastvo, nezaposlenost roditelja itd. Zbog
stanja u kojem se nalaze, jedan dio roditelja se ne snalazi i tesko se
nosi s novonastalom situacijom, tako da ne mogu na kvalitetan
nacin izvr$iti svoju roditeljsku ulogu.

Veéina nastavnika navela je tezak profesionalni polozaj
prosvjetnih radnika, preoptere¢enost brojnim obavezama, gubitak
autoriteta prosvjetnog radnika, Sto im stvara niz problema u radu sa
ucenicima. Oni su naveli da im se ponekad ¢ini da nemaju dovoljno
znanja ni vjestina da se nose sa svim problemima ucenika s kojima
se u svom radu susrecu, i zato su iskazali potrebu za edukacijama
razli¢itog sadrzaja. (Bjezim sa ¢asova, 2003)

Prezentirani podaci jasno pokazuju da Skola ima znacajnu
ulogu u zivotu djece i mladih i zato moze biti snazan faktor u
prevenciji maloljetnicke delinkvencije. Smatra se da sljedeci
faktori znacajno doprinose prevenciji maloljetnicke delinkvencije:

— dinamican i iskusan menadzerski tim Skole;

— jasno formulirani ciljevi — poznati i prihvatljivi svima;

— visokokvalitetno 1 motivirano nastavnicko 1 drugo
osoblje;

— velika ukljucenost i podrska roditelja;

— poticanje aktivne podrske drugih tijela, kao $to su
razli¢ite organizacije za mlade, sportski klubovi,
biblioteke, socijalne sluzbe i zavodi za zaposljavanje;

— Aktivno uklju¢ivanje uspjesnih lokalnih poduzetnika i
drustvenih organizacija u zivot skole.

Primarna, sekundarna i tercijarna prevencija

Primarna prevencija ima za cilj da razli¢itim aktivnostima
unaprijed djeluje na moguce uzroke maloljetnicke delinkvencije,

